
Piginnaanilinnik ineriartortitsinermut  
modelli danskinit nunanillu tamalaaneersunit 
piginnaanilinnik ineriartortitsineq pillugu 
ilisimatusartunit suliaavoq. Modellimut ma-
tumunnga tunuliaqutaasoq tassaavoq The 
Holistic Ecological Approach (HEA); tassaasoq 
 piginnaanilinnik ineriartortitsineq pillugu  
teorii timersortartumik qitiutitsisuusoq ineri- 
artorfissanillu tamanik ataatsimut isiginnin-
nermik aallaaveqarluni piginnaanillip ineriar-
tornissaanik qulakkeerinnittoq/takutitsisoq. 
Piginnaanilinnik ineriartortitsinermi avata- 
ngiisit pillugit modelli (TUM) HEA-p ataani 
ineriartortitaavoq ESG-ulloriaanillu ineriar-
tortinneqarneranut isumassarsisitsisuulluni. 
TUM aamma ESG-ulloriaa avatangiisinut  
timersortartumut toqqaannartumik toqqaan- 
nanngitsumillu (mikro aamma makro)  
sunniuteqartartunut avitaapput aammalu 
timersortartup inuttut timersortartutullu  
attuumassuteqarfigisaanut avitaallutik. Taa-
ma aggorniliineq qaffasinnerpaamik timer- 
sortartup inuunera pillugu paasinninnissa- 
mut ikiuutaassaaq.
ESG-ulloriaa teoriinik tunngaveqarluni pigin-
naanilinnik ineriartortitsinermut modelliuvoq 

tallimanik avalequtaasaqartoq, avalequtaasat 
taakku tamarmik immikkut kalaallimut ESG 
sinnerlugu timersortartuusumut pingaaruti-
linnik takutitsisuullutik. Aallaqqaammut 
eqqaasariaqarpoq modellip takutimmagu 
ESG-p timersortartoq qitiutimmagu, inuullu 
nammineq aallaavigisassai aallaavigalugit 
Kalaallit Nunaanni timersortartuusut ikiorni-
armagit. Qaffasinnerpaamik timersortartutut 
takutitsilluarfissat arlariit ataatsimut pigajut-
tarput, taamalu timersortartutut inuunerup 
oqimaaqatigiissuutinneqarnissaa ajornarsin-
naagajuttarpoq timersortartup tamakkiisu- 
mik sulisarnermi/ilinniarnermi inoqamminillu 
peqateqartarnermi saniatigut pitsaanerpaa- 
nik angusaqarnissaa naatsorsuutigineqartar- 
mat. Taamaattumik piginnaanilinnik ineriar- 
tortitsinermut modellip timersortartut,  
sungiusaasut, aqutsisut, angajoqqaat allallu 
qaffasinnerpaamik timersortartuusup inuu- 
nerata paasilluarnerunissaanut ikiuutaasaaq.  
Tamatuma saniatigut modellikkut takutinne-
qassaaq pitsaanerpaanik angusaqarnissa- 
mut, inunnik pingaarutilinnik assigiinngit-
sunik arlariinnik pisariaqartitsiffiusumut, 
holditut suliniarluartoqartussaasoq.

AALLAQQAASIUT



MODELLIP AVALEQUTAASAI TALLIMAT
sortartup inuuniutigalugu timersortartuun- 
ngitsutut inuunerisaanut ilinniarnermut  
sulinermulluunniit tunngasumut sammititaa- 
voq. Timersortartumut sunngiffeqarnissaq 
timersorneq pineqartinnagu inuup inuttut 
tunngavigisaa pisariaqartinneqarajuttarpoq.

ESG-mut tunngasoq qaffasinnerpaamik  
timersortartuunermini tapersersortigisin-
naasaanut tunngasuuvoq. ESG tassaaju-
mavoq timersortartut siunersioqatigisarta-
gassaat qaninnerpaaq pisariaqarfiatigullu 
ilisimasalinnik sungiusaasunillu pissamaate-
qartitsisartussaq. ESG timersortartup ineriar-
torneranut ilaavoq, timersortartullu Kalaallit 
Nunaanniittut ineriartornissaannut akisus-
saaffeqarluni.

Timersornikkut kultureqarnermut tunngasoq 
kalaallit timersornikkut sumi inissisimaneran- 
nik paasinninnissamut tunngasuuvoq.  
Pingaaruteqarsinnaavoq avatangiiserisani 
qanoq iliortussaanissaq sunillu naatsorsuute-
qarnissaq ilisimassallugu. Assersuutigalugu 
kalaallisut timersortartunut tamakkiisumik 
inuuniutigalugu timersortartuunissaq ajor-
narsinnaavoq, iluaqutaasinnaallunili ilinnia- 
gaqarnikkut suliffeqarnikkullu allamik piler-
saaruteqarneq.

Aallaqqaasiummi eqqaaneqartutut modelli 
tallimanik avalequtaasaqarpoq.

Timersornermut tunngasup timersortartup 
sumik timersuuteqarnera takutippaa,  
toqqaannartumik tunniuteqartartut tas- 
saassallutik klubbi, sungiusaasut aqutsisullu, 
toqqaannanngitsumillu sunniuteqartartut 
tassaassallutik kattuffik siunersuiqatigisartak-
kallu avataanersut, ass. Danmarkimit  
assingusunilluunniit.

Ikinngutinut ilaquttanullu tunngasup inuit 
avatangiiserisai timersortartup qanoq atu-
gaqarneranut pingaarutillit tamaasa takutip-
pai. Avalequtaasa taanna timersortartutut 
inuttullu attuumassuteqarfigisanut avitaavoq 
timersortartup pitsaanerpaanik angusaqar- 
nissaminut inuit avatangiiserisani atorfissa 
qartilluarajuttarmagit. Tamatumani attaveqa-
qatigiittarneq pitsaasoq timersortartumullu 
tunngatillugu ilimagineqarsinnaasunik 
 toqqaasarneq immikkut pingaaruteqarput, 
taamaasillutik ilaqutaasut timersortartoq 
qaffasinnerpaamik timersortartuunissamut 
naleqqutinngitsumik siunnerfilissanngimmas-
suk.

Ilinniarnermut/sulinermut tunngasoq timer- 

Inuttut timersortartutullu attuumassute-
qarfigisat
Modelli attuumassuteqarfigisanut pingaar- 
nernut marlunnut avitaavoq; inuttut timer- 
sortartutullu attuumassuteqarfigisanut. Taa-
ma avitsinerup takutissavaa timersortartoq 
pitsaanerpaanik angusaqassappat timersor-
tartup inuunermini oqimaaqatigiissitsinissaa 
pingaaruteqartoq. Timersortartup attuumas-
suteqarfigisaanit taakkunannga marluusunit 
aalajangigassatut ilimagineqarsinnaasunik 
toqqaasoqarlunilu akuersaartoqartariaqar-
poq, taamaasiortoqarneratigut timersortar-
toq pitsaanerpaamik namminiussuseqassam-
mat.

Avatangiisit toqqaannartumik toqqaan-
nanngitsumillu sunniuteqartartut
Modellittaaq avatangiisinut toqqaannartumik 
toqqaannanngitsumillu sunniuteqartunut 
avitaavoq. Toqqaannartumik sunniuteqartar- 

tut tassaapput timersortartup ulluinnarni 
avatangiiserisai, ass. ilaquttat najugaqatigisat, 
ulluinnarni sungiusaasoq, timersoqatigisar-
takkat aamma suleqatit/atuaqatit. Avatangii- 
silli toqqaannannginnerusumik sunniute-
qartartut tassaapput timersortartumut 
toqqaannanngikkaluamik sunniuteqartartut 
timersortartup taakku ulluinnarni takujuar-
tanngikkaluagai, ass. klubbimi aqutsisut, 
nunanut allanut sungiusaasut aqutsisulluun- 
niit aamma atuarfiit pisortaat. Qaffasinner- 
paamik timersortartuusup iluatsittumik 
ingerlanissaanut inuit pingaarutillit timersor-
tartumut toqqaannartumik sunniuteqartartut 
soorunami angisuumik akisussaaffeqarput, 
inuilli pingaarutillit toqqaannanngitsumilli 
sunniuteqartartut sinaakkusiinissartik atuuf-
figigajunneruaat taamalu timersortartumut 
pitsaanerpaamik atugaqartitsinissamuttaaq 
akisussaaqataasarlutik.



Timersortartup inuunerani 
timersornermut tunngasut 
soorunami pitsaanerpaa-
mik angusaqarnissamut 
pingaaruteqarnerpaapput; 
taakkununnga ilaallutik 
sungiusaasut, aqutsisut 
ilisimasallillu.

Elitesport Greenland qaffasinnerpaamik timersor- 
tartumut atugassarititaasunik pitsaanerpaanik 
pilersitsinissamut siuttuussaaq!

Timersuutigisamik aallussinissaq qanoq akuer-
saarneqarsinnaatigaa? Sammisassanut allanut 
sanilliullugu timersuutigisamik pingaarnerpaa-
titsinissaq kulturikkut periarfissaatinneqarpa, 
imaluunniit timersortartoq ulluinnarni allanik 
akimmisaarfeqarpa?

Timersornermut kultureqarnermut

Timersornermut tunngasut ESG

Ilinniarneq/sulineq

Piffissami sivisuumi takutitsiuar-
nissamut inuit avatangiisiusut 
timersornikkut toqqaanissamut 
tapersersuisut pingaaruteqarput. 
Ilaquttat qaninnerpaat ilaquttallu 
allat qaffasinnerpaamik timer- 
sortartuusup timersuumminik 
pingaarnerpaatitsinissaanut  
kiffaanngissusiliinissaminnut  
angisuumik akisussaaffeqarput. 

Timersortartuunngitsutut  
inuunermi ilinniarnerup/ 
suliffiup eqaatsuunissaa  
timersuummullu akimmisaar-
titsinnginnissaa taamaasillunil-
lu timersortartumut ”iligisatut” 
atuuffeqarnissaa pingaarute-
qarpoq.Ikinngutit ilaquttallu

